
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Gazeta Express 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër Gazeta Express lidhur me publikimin e 

artikullit me titull: “I riu nga Deçani ndërron jetë së bashku 

me vajzën 6 muajshe në aksident trafiku”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 

 

 



 

A R S Y E T I M I 

 

 

Ankesa ka të bëjë me artikullin e publikuar në median online 

Gazeta Express me titull “I riu nga Deçani ndërron jetë së 

bashku me vajzën 6 muajshe në aksident trafiku”, dhe 

pretendimin se shkrimi bënë shkelje të Kreut VI (Mbrojtja e 

fëmijëve dhe të miturve) të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

  

Media ka publikuar një artikull në të cilin është paraqitur 

fotografia e një të miture dhe prindit të saj, të dy të vdekur 

në një aksident në Gjermani. Media ka marr si lajm deklarimin 

zyrtar në rrjetin social FaceBook të kryetarit të Komunës së 

Deçanit, prej nga vijnë edhe viktimat e aksidentit.  

 

Media me rastin e publikimit është dashur të kujdeset 

fillimisht për mos publikimin e të dhënave personale të plota 

për viktimat me pas edhe fotografitë e viktimave, kjo pasi që 

sipas Kodit të Mediave, të miturit duhet të mbrohen nga mediat 

në çdo rast.  

 

Andaj, KMShK gjen se ka shkelje të Kreut VI (Mbrojtja e 

fëmijëve dhe të miturve) të Kodit të Mediave të Shkruara.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


